
NAHDMU GHAL KULTURA LI TGHOZZ IL-GRATWITA

Jigini li nistagsi jekk Gesu u Marija kinux kuntenti meta kienu mistiedna ghat-tieg ta’ Kana.
Ghax illum gieli jigri li meta jasal invit ta’ tieg, hemm min iqarras wiccu ghax invit gdid
ifisser li trid taghti rigal. Sfortunatament illum ged nitilfu l-ispirtu ta’ gratwita u ghalhekk
mhux facli nemmnu li koppja tistedinna ghax ghandha pjacir issehibna fil-ferh taghha; bhal
donnu langas nistghu nifhmuha li 1-bniedem minn rajh jista’ jaghti rigal bhala epressjoni tar-
rieda tieghu li jiehu sehem fil-ferh tal-ohrajn. Il-kultura tad-drittijiet, fejn kulhadd jistenna
kollox b’jedd, ged tnessina li fil-hajja hemm hafna affarijiet li nircevuhom gratwitament —
semplicement ghax min jaghtihomlna, ihobbna u ma jistenna xejn lura — u li ahna hielsa li
naghtu minghajr ma nistennew xejn lura. Gejna mirkubin mill-mentalita li hadd ma jaghmel
xejn ghal xejn ghaliex kollox ghandu prezz.

Il-miraklu tal-ilma mibdul fi nbid li Gesti ghamel f’Kana huwa espressjoni qawwija ta’ din il-
gratwitd. Gesll u Marija hadu din l-inizjattiva minn rajhom. Ma kellhom ebda obbligu li
jaghmlu dan l-intervent straordinarju. Min-naha taghhom l-gharajjes mhux biss ma kinux
ged jistennew dan il-miraklu, imma langas biss kienu jafu min fejn kien wasal dak l-inbid
tajjeb. Il-gratwita hija fin-natura ta’ Alla. Propju ghax Alla huwa mhabba, huwa
kontinwament jinghata lill-bnedmin minghajr ma jistenna xejn lura. Kif jikteb San Gwann,
“hawn qieghda l-imhabba: mhux ghax ahna habbejna lil Alla, imma ghax habbna hu u baghat
lil Ibnu biex ikun ta’ tpattija ghal dnubietna” (1 Gw 4:9).

L-Ewkaristija hija ezempju ta’ din il-gratwitd. Min minna ghandu xi dritt fuq Gest biex dan
jaghtina gismu bhala ikel u demmu bhala xorb? Ghall-kuntrarju, jien mhux biss ma ghandi
ebda jedd li Gesli jinghata ghalija, imma ghandi ghaliex nisthi quddiem il-gratwita tieghu
ghax ma jisthoqqlix nitrejjaq bil-Gisem u d-Demm tieghu.

Qeghdin nghixu fi Zzmien fejn ma ghadniex napprezzaw dak kollu li jinghatalna gratwitament.
Billi kollox sar dovut, fagqarna t-tifsira tal-imhabba vera. Dak biss li jaf ihobb bi mhabba
genwina, dizinteressata u hielsa minn kull riha ta’ egoizmu huwa kapaci jaghti minghajr ma
jistenna xejn lura. Il-logika tas-suq saret I-uniku kejl li 1-bniedem qed juza fir-relazzjonijiet
ta’ bejnietna. Billi sirna naraw kollox minn nuccali tal-qligh, jezisti r-riskju li naraw sens
biss f’dawk l-oggetti u relazzjonijiet li jistghu jissarrfu f’xi gwadann personali. Din il-vizjoni
konsumista taf tnezza’ mid-dinjita umana lill-persuna u lir-relazzjonijiet ta’ bejnietna.
Minhabba f’hekk, peress li sirna ma nafux inkunu generuzi bhalma Alla huwa generuz mal-
umanita, naslu biex inhassru hafna mill-“festi” taghna.

Ghaliex illum ma ghadniex naghmlu festa meta titwieled tarbija? Jista’ jkun li 1-kultura ta’
zmienna wasslitna f’punt fejn ingisu I-hajja umana bhala prodott taghna 1-bnedmin, sew jekk
inlaqgghu 1-elementi generattivi b’mod naturali u sew jekk nuzaw metodi artifi¢jali. Meta I-
hajja umana ma nibgghux ingisuha bhala don gratuwitu minghand il-Hallieq, nibdew
nitkellmu fuq id-dritt ghall-ulied. Dan huwa diskors riskjuz hafna, ghax meta nirrendu lill-
ulied bhala oggett li nippossedu, imbaghad nistghu nagbdu t-triq tan-nizla. Fil-fatt diehla 1-
mentalita 1i meta dan ir-rigal tal-hajja jkun “mghattan”, nippruvaw naghlquh fil-kaxxa u
nahbuh! Kollox jiddependi mill-perspettiva li jkollna.



[I-principju tal-gratwita jdawwal ukoll l-esperjenza taz-zwieg. Meta fl-ghoti tal-kunsens
nuzaw il-formula “jien niehu lilek b’marti/zewgi”, din tista’ taghti l-impressjoni li parti tkun
ged takkwista xi dritt fuq il-parti 1-ohra u ghalhekk tista’ tahseb li b’hekk ghandha d-dritt li
tiddisponi minnha kif u meta trid hi. Imma hemm formula ohra tal-kunsens fejn il-parti
tghid: “Jien nilqa’ lilek bhala marti/zewgi”. Jekk inhares lejn is-sieheb/a fiz-Zwieg bhala
rigal, ifisser li din il-persuna qgatt ma tista’ tkun oggett “tieghi”, imma nilgaghha bhala dik il-
persuna li ged tinghatali bhala s-sieheb/a tieghi. Ahna li ghandna I-vizjoni ta’ fidi anki dwar
iz-zwieg, irridu nemmnu li z-zwieg mhux kwistjoni ta’ gibda kimika, imma fih hemm I-
intervent divin fejn Alla jaghti bhala rigal il-mara lir-ragel u r-ragel lill-mara.

Ghaliex kulma jmur ir-rikonciljazzjoni qed issir sfida difficli? Ghaliex sirna dagshekk iebsin
biex nahfru lil xulxin? Huwa fatt li I-kuncett li ghandna ta’ gustizzja jserrah fuq dak li
ghallmuna 1-guristi Rumani: do ut des (jien naghtik sakemm inti taghti lili). Ghalhekk fil-
kuntest tal-mahfra hafna jirragunaw li lesti li jahfru jekk il-parti 1-ohra tahfrilhom; lesti li
joffru l-id tal-hbiberija jekk il-parti l-ohra tohrog idha qabel; lesti li jimxu pass mal-parti 1-
ohra jekk din taghmel passejn! Dan kollu jikkonferma li 1-mahfra ma hix esperjenza ta’ din
il-gratwita. Fid-dawl ta’ dan il-principju tal-gratwita, jien ghandi noffri l-mahfra qabel ma
haddiehor jahfer lili; ghax jekk jien nahfer lil min hafirli, inkun inqdejt bil-mahfra ghall-
avvanz tieghi personali.

F’dan ghandna nippruvaw nimitaw lil Alla li dejjem lest biex jahfrilna. Imma nhoss li anki
hawn ghandna bzonn nikkoregu I-fehma li ghandna dwar Alla li jahfer. Fil-fatt, meta nharsu
lejn Alla, ahna npoggu f’hogru l-gustizzja kif nifhmuha ahna l-bnedmin — do ut des.
Nemmnu li I-Mulej jahfrilna biss meta nkunu niedma mill-offiza li nkunu ghamilnielu bid-
dnub taghna. Imma dan huwa l-mod kif nirragunaw bejnietna 1-bnedmin; dwar Alla rridu
nirragunaw b’mod differenti. Il-bniedem jasal biex jindem u jitlob mahfra wara li jkun
ghamel l-esperjenza tal-mahfra ta’ Alla. L-ewwel huwa Alla li jdewwagq it-tjubija, il-hniena u
l-imhabba tieghu; meta nduqu din il-hlewwa ta’ Alla, imbaghad nindmu ghax verament
jiddispjacina li nkunu nqasnieh.

Propju ghaliex ghadna ma fhimniex bizzejjed li 1-gustizzja ta’ Alla hija l-hniena, ahna tqal
biex nuru hniena ma’ xulxin. Ilkoll konxji kemm wiehed mill-flagelli so¢jali li ghandna
huwa 1-glied fil-familji, in-nuqqas ta’ ftehim ta’ bejnietna, il-kunflitti; u jahasra ninsabu
dagshekk grib biex inhollu dawn I-ghoqod billi noffru gratwitament il-mahfra, u nibgghu
naghmlu rezistenza. L-unika raguni ghaliex ghandna niehdu l-inizjattiva u noffru 1-mahfra
hija l-imhabba; kif jikteb San Pawl, “l-imhabba ma zzommx f’qalbha ghad-deni... kollox
taghder” (1 Kor 13:5-7).

[I-principju tal-gratwita mhux riservat ghar-relazzjonijiet privati bejn l-individwi, imma
ghandu wkoll relevanza socjali, partikularment fil-qasam tal-ekonomija. Fil-fatt is-suq li
jimxi biss bir-regola li oggett jiswa dags 1-oggett mibdul u fejn kollox huwa ddettat mil-ligi
tal-gqligh, mhux suq ghal kulhadd; huwa suq fejn min ghandu, jitkattarlu u min ma ghandux,
jitnagqarlu. Is-suq qatt ma ghandu jsir post fejn il-qawwija jrazznu lid-dghajfin. Ghalhekk
ekonomija li thaddem il-logika tad-don jew il-principju tal-gratwita hija ekonomija fejn min
ghandu, jiddisponi bi¢ca mill-mezzi tieghu biex hekk jaghti possibbilta lil min ma ghandux
dawn il-mezzi biex jibda tiela’ s-sellum socjali. Ma ghandhiex tkun il-ligi li tobbliga dan il-
gsim, imma ghax hekk titlob il-karita, li tissarraf f’gesti ta’ solidarjeta u sussidjarjeta. Il-
gustizzja biss tista’ tkun arma li teqred. Fil-fatt il-gustizzja wahidha qatt ma hija bizzejjed.
Biex tassew ikun hemm gustizzja soc¢jali huwa mehtieg dak is-sehem 1i I-gratwita u s-



solidarjeta biss jistghu joffru. Minghajr il-gratwita ma hemmx gustizzja. Ghalhekk il-
principju tal-gustizzja jrid jithaddem mal-princ¢ipju tal-gratwita, fejn min ghandu I-kapital
jaghti 1-possibbilta lil min ma jistax. Illum din hija talba li ged jaghmel il-bniedem, imma
hija wkoll talba li ssir mil-logika ekonomika. Billi hadd ma huwa skart tas-soc¢jeta, hadd ma
ghandu jigi mcahhad minn dak li huwa essenzjali ghall-hajja. Fost dawn hemm l-immigranti.
Mhux l-immigranti huma tal-wahx, imma ghandhom iwahhxuna certi diskorsi kontra
taghhom li kultant nisimghu fostna — diskorsi li huma ’l boghod mill-applikazzjoni tal-
principju tal-gratwita.

Kif kienet il-qalb kbira ta’ Gest u Marija li b’mod gratuwitu offriet li ssalva 1-festa ta’ Kana,
ahna wkoll fid-diversi ogsma tal-hajja nistghu nhallu dan il-prin¢ipju tal-gratwita jsugna biex
imbaghad naghmlu festa kbira flimkien.



